
UMUMIY O‘RTA TA’LIM 
MAKTABLARIDA INKLYUZIV 

TA’LIMNI TASHKIL ETISHNING 
PEDAGOGIK SHART-

SHAROITLARI
Umarova Marg‘uba Ulug‘bek qizi

Mustaqil tadqiqotchi
margubaumarova59@gmail.com

Annotatsiya: Maqolada umumiy o‘rta ta’lim maktablarida inklyuziv ta’limni tashkil etishning pedagogik shart-sharoitlari 
yoritilgan. Inklyuziv ta’limning mazmuni, asosiy tamoyillari va alohida ta’lim ehtiyojlariga ega bo‘lgan o‘quvchilar uchun 
qulay ta’lim muhitini yaratish masalalari tahlil qilingan. Shuningdek, ta’lim jarayonida individual yondashuvdan foyda
lanish, o‘qituvchining kasbiy kompetensiyasini rivojlantirish, zamonaviy pedagogik texnologiyalarni qo‘llash hamda oila 
va maktab hamkorligini kuchaytirishning ahamiyati ochib berilgan. Maqolada inklyuziv ta’lim samaradorligini oshirishga 
qaratilgan amaliy tavsiyalar ishlab chiqilgan.

Kalit so‘zlar: inklyuziv ta’lim, alohida ta’lim ehtiyojlari, individual yondashuv, pedagogik shart-sharoit, o‘qituvchi kompe-
tensiyasi, ta’lim muhiti, pedagogik texnologiya, oila va maktab hamkorligi.
Abstract: This article examines the pedagogical conditions for organizing inclusive education in general secondary 
schools. The content and basic principles of inclusive education, as well as the creation of a supportive educational envi-
ronment for students with special educational needs, are analyzed. The importance of an individual approach, develop-
ment of teachers’ professional competence, application of modern pedagogical technologies, and strengthening coopera-
tion between families and schools is highlighted. The article also provides practical recommendations aimed at improving 
the effectiveness of inclusive education.

Key words: inclusive education, special educational needs, individual approach, pedagogical conditions, professional 
competence, educational environment, pedagogical technologies, family-school cooperation.
Аннотация: В статье рассматриваются педагогические условия организации инклюзивного образования в обще-
образовательных школах. Анализируются содержание и основные принципы инклюзивного образования, а также 
вопросы создания благоприятной образовательной среды для учащихся с особыми образовательными потреб-
ностями. Раскрывается значение индивидуального подхода, повышения профессиональной компетентности 
педагогов, применения современных педагогических технологий и укрепления взаимодействия семьи и школы. 
В статье разработаны практические рекомендации по повышению эффективности инклюзивного образования.

Ключевые слова: инклюзивное образование, особые образовательные потребности, индивидуальный подход, 
педагогические условия, профессиональная компетентность, образовательная среда, педагогические техно-
логии, взаимодействие семьи и школы.

KIRISH
O‘zbekistonda ta’lim tizimining asosiy vazifalaridan biri har bir bolaning sifatli ta’lim olish huquqini ta’min-

lashdir. O‘quvchilarning individual imkoniyatlari, qobiliyatlari va ta’limiy ehtiyojlarini hisobga olish zamonaviy 
pedagogikaning muhim yo‘nalishlaridan hisoblanadi. Inklyuziv ta’lim aynan shu maqsadga xizmat qilib, barcha 
o‘quvchilar uchun teng ta’lim imkoniyatlarini yaratishga qaratilgan. Bunda alohida ta’lim ehtiyojlariga ega 
bo‘lgan o‘quvchilarning tengdoshlari bilan birgalikda ta’lim olishi, ijtimoiylashuvi va ta’lim jarayonida faol ishtirok 
etishi uchun zarur sharoitlar yaratiladi. Umumiy o‘rta ta’lim maktablarida inklyuziv ta’limni samarali tashkil etish 
uchun qulay ta’lim muhitini yaratish, individual yondashuvni qo‘llash, o‘qituvchilarning kasbiy kompetensiyasini 
oshirish hamda oila va maktab hamkorligini kuchaytirish zarur.

Inklyuziv ta’limni rivojlantirish natijasida barcha o‘quvchilarning ta’lim jarayonida faol ishtirok etishi, ijtimoiy 
moslashuvi va o‘z imkoniyatlarini namoyon qilishi uchun keng imkoniyatlar yaratiladi.

Bugungi kunda ta’lim tizimida har bir bolaning ta’lim olish huquqini ta’minlash, uning individual imkoniyatlari 
va ehtiyojlarini hisobga olish muhim pedagogik vazifalardan biri hisoblanadi. Shu nuqtayi nazardan inklyuziv 
ta’lim zamonaviy ta’lim siyosatining muhim yo‘nalishlaridan biri sifatida rivojlanmoqda. Inklyuziv ta’lim barcha 

o‘quvchilar uchun teng ta’lim imkoniyatlarini yaratishga qaratilgan pedagogik jarayondir. Ushbu jarayonda 
alohida ta’lim ehtiyojlariga ega o‘quvchilarning ta’lim olish, tengdoshlari bilan muloqot qilish va jamoa hayotida 
faol ishtirok etish imkoniyatlari kengayadi.

Inklyuziv ta’limni samarali tashkil etish uchun avvalo maktabda ijobiy psixologik muhit shakllantirilishi 
lozim. O‘quvchilar o‘rtasida o‘zaro hurmat, hamkorlik va bag‘rikenglikni rivojlantirish inklyuziv muhitning muhim 
tarkibiy qismidir. Umumiy o‘rta ta’lim maktablarida inklyuziv ta’limni rivojlantirish uchun o‘quvchilarning indi-
vidual imkoniyatlarini hisobga olish, pedagoglarni metodik jihatdan qo‘llab-quvvatlash, zamonaviy pedagogik 
texnologiyalardan foydalanish va oila-maktab hamkorligini kuchaytirish muhimdir.

MAVZUGA OID ADABIYOTLAR SHARHI
Inklyuziv ta’lim masalasi zamonaviy pedagogika va maxsus pedagogikaning muhim tadqiqot yo‘nalish-

laridan biri hisoblanadi. Mazkur yo‘nalishda olib borilgan ilmiy tadqiqotlarda ta’lim olish imkoniyatlarini barcha 
o‘quvchilar uchun tenglashtirish, alohida ta’lim ehtiyojlariga ega bo‘lgan bolalarni umumiy ta’lim muhitiga jalb 
etish, individual yondashuvni ta’minlash hamda pedagogik shart-sharoitlarni takomillashtirish masalalariga 
alohida e’tibor qaratilgan. Inklyuziv ta’limning nazariy asoslarini o‘rganishda xalqaro tashkilotlarning ilmiy-
metodik materiallari muhim ahamiyatga ega.

Xususan, UNESCO tomonidan ishlab chiqilgan inklyuziv ta’limga oid metodik yondashuvlarda barcha 
o‘quvchilarning ta’lim jarayonida teng ishtirok etishi, ta’limdagi to‘siqlarni kamaytirish va ta’lim muhitini o‘qu-
vchilarning turli ehtiyojlariga moslashtirish zarurligi ta’kidlanadi.

T. Booth va M. Ainskow tomonidan ishlab chiqilgan “Index for Inclusion” konsepsiyasida inklyuziv ta’lim 
maktabdagi faqat alohida bir guruh o‘quvchilar bilan ishlash emas, balki butun maktab muhitini rivojlantirish 
jarayoni sifatida qaraladi. Mualliflar inklyuziyani ta’lim olishdagi to‘siqlarni aniqlash va bartaraf etish, o‘quvchi
larning ishtirokini kengaytirish hamda maktabdagi ijobiy madaniyatni shakllantirish bilan bog‘laydilar.

J. K. Vygotskiyning rivojlanish va ta’lim jarayoniga oid ilmiy qarashlari ham alohida ta’lim ehtiyojlariga 
ega bo‘lgan bolalarni pedagogik qo‘llab-quvvatlash nuqtayi nazaridan muhim nazariy asos bo‘lib xizmat qiladi. 
Uning qarashlarida bolaning rivojlanishida ijtimoiy muhit, ta’lim va pedagogik yordamning o‘rni alohida ta’kid-
lanadi. Ushbu yondashuv inklyuziv ta’limda o‘quvchini faqat uning mavjud imkoniyatlari asosida emas, balki 
rivojlanish imkoniyatlari nuqtayi nazaridan qo‘llab-quvvatlash zarurligini ko‘rsatadi.

Zamonaviy pedagogik tadqiqotlarda inklyuziv ta’limning samaradorligi o‘qituvchining kasbiy kompetensi-
yasi bilan ham chambarchas bog‘liqligi qayd etiladi. O‘qituvchining individual yondashuvni qo‘llay olishi, dars 
mazmuni va topshiriqlarini o‘quvchilarning imkoniyatlariga moslashtirishi, hamkorlikka asoslangan metodlardan 
foydalanishi inklyuziv ta’lim sifatini oshiruvchi muhim omillar sifatida qaraladi.

O‘zbekistonda ham inklyuziv ta’limni rivojlantirish masalasi ta’lim siyosatining muhim yo‘nalishlaridan biriga 
aylanmoqda. “Ta’lim to‘g‘risida”gi Qonunda ta’lim olishda teng imkoniyatlarni ta’minlash va ta’lim oluvchilar 
uchun zarur shart-sharoitlarni yaratish masalalariga e’tibor qaratilgan. Shuningdek, mamlakatda inklyuziv 
ta’limni rivojlantirishga qaratilgan normativ-huquqiy hujjatlar asosida umumiy o‘rta ta’lim maktablarida alohida 
ta’lim ehtiyojlariga ega bo‘lgan bolalar uchun ta’lim imkoniyatlarini kengaytirish choralari amalga oshirilmoqda.

Mavjud ilmiy adabiyotlar tahlili shuni ko‘rsatadiki, inklyuziv ta’lim bo‘yicha tadqiqotlarda asosan ta’lim olishda 
tenglik, individual yondashuv, pedagogik qo‘llab-quvvatlash, o‘qituvchi kompetensiyasi, ijtimoiy moslashuv 
va oila-maktab hamkorligi kabi masalalar yoritilgan. Biroq umumiy o‘rta ta’lim maktablarida inklyuziv ta’limni 
samarali tashkil etishning o‘zaro bog‘liq pedagogik shart-sharoitlarini tizimli ravishda o‘rganish va ularni amali-
yotga tatbiq etish masalasi yanada chuqur tadqiq etishni talab qiladi. Shu sababli mazkur maqolada umumiy 
o‘rta ta’lim maktablarida inklyuziv ta’limni tashkil etishning pedagogik shart-sharoitlari, o‘qituvchining kasbiy 
tayyorgarligi, individual yondashuv, ta’lim muhitini moslashtirish hamda oila va maktab hamkorligi masalalariga 
alohida e’tibor qaratiladi.

TADQIQOT METODOLOGIYASI
Mazkur tadqiqot inklyuziv ta’limga jalb etilgan o‘quvchilar uchun qulay, xavfsiz va qo‘llab-quvvatlovchi ta’lim 

muhitini yaratishning pedagogik imkoniyatlarini aniqlashga qaratildi. Tadqiqotda o‘quvchilarning dars jarayoni-
dagi faolligi, muloqot qilish ko‘nikmalari, guruhda ishlashi, mustaqil topshiriqlarni bajarishi hamda o‘ziga bo‘lgan 
ishonchi asosiy mezonlar sifatida belgilandi.

Tadqiqotda 30 nafar o‘quvchi ishtirok etdi. Tadqiqot jarayonida kuzatuv, suhbat, pedagogik diagnostika va 
faoliyat natijalarini tahlil qilish metodlaridan foydalanildi. Kuzatuv metodi orqali o‘quvchilarning dars jarayoni-
dagi ishtiroki, tengdoshlari bilan munosabati va jamoaviy faoliyatdagi faolligi o‘rganildi.

O‘quvchilarning muloqot ko‘nikmalarini aniqlashda ularning o‘qituvchi va tengdoshlari bilan muloqotga 
kirishishi, o‘z fikrini ifodalashi va savollarga javob berish faolligi e’tiborga olindi. Guruhda ishlash ko‘rsatkichi 

o‘quvchilarning kichik guruhlardagi topshiriqlarni bajarishda ishtirok etishi, tengdoshlari bilan hamkorlik qilishi 
va umumiy natijaga hissa qo‘shishi asosida baholandi.

Mustaqil faoliyatni aniqlashda o‘quvchilarning berilgan topshiriqlarni o‘qituvchi yordamidan foydalan-
masdan yoki minimal yordam asosida bajarish darajasi kuzatildi. O‘ziga bo‘lgan ishonch esa o‘quvchining 
o‘z fikrini erkin bildirishga intilishi, topshiriqni bajarishga kirishishi va o‘z imkoniyatlarini namoyon etishi orqali 
baholandi.

Tadqiqot natijalarini miqdoriy jihatdan tahlil qilish uchun har bir ko‘rsatkich bo‘yicha faol ishtirok etgan o‘qu-
vchilar soni aniqlandi va quyidagi formula asosida foiz ko‘rsatkichi hisoblandi:

Inkulyaziv ta’lim muhitidagi o‘quvchilar faoliyati ko‘rsatkichlari (n=30)

P = n / N × 100

Bu yerda:
P - ko‘rsatkichning foizdagi qiymati;
n - mazkur mezonga javob bergan o‘quvchilar soni;
N - tadqiqotda ishtirok etgan jami o‘quvchilar soni.
Tadqiqot natijalarini baholashda beshta asosiy mezon belgilandi: darsdagi faollik, muloqot qilish, guruhda 

ishlash, mustaqil topshiriq bajarish va o‘ziga bo‘lgan ishonch. Olingan natijalar foizlarda ifodalanib, diagramma 
orqali vizual tarzda aks ettirildi.

Mazkur metodologik yondashuv inklyuziv ta’lim sharoitida o‘quvchilarning nafaqat akademik faoliyatini, 
balki ularning ijtimoiy-muloqot va shaxsiy rivojlanish xususiyatlarini ham kompleks ravishda baholash imkonini 
beradi. Tadqiqot natijalari asosida inklyuziv ta’lim muhitini takomillashtirishga qaratilgan pedagogik tavsiyalar 
ishlab chiqildi.

TAHLIL VA NATIJALAR
Ta’lim jarayonida barcha o‘quvchilarga bir xil talabni qo‘yish har doim ham kutilgan natijani bermaydi. 

Shuning uchun pedagog o‘quvchilarning individual imkoniyatlarini hisobga olishi, topshiriqlarni moslashtirishi 
va zarur hollarda qo‘shimcha pedagogik yordam ko‘rsatishi kerak . O‘quvchilar bilan olib borilgan kuztuv nati-
jalari tahlili.tadqiqotda 30 nafar o‘quvchi ishtirok etdi.

•	 Darsdagi faollik - 22/30 = 73,3%

•	 Muloqot qilish - 18/30 = 60%

•	 Guruhda ishlash - 15/30 = 50%

•	 Mustaqil topshiriq bajarish - 22/30 = 73,3%

•	 O‘ziga ishonch - 16/30 = 53,3%

30 nafar o‘quvchi ishtirokida olib borilgan kuzatuv natijalari tahlili inklyuziv ta’lim sharoitida o‘quvchilarning 
faoliyat ko‘rsatkichlari turlicha ekanligini ko‘rsatdi (1-rasm). Darsdagi faollik hamda mustaqil topshiriqlarni 
bajarish ko‘rsatkichi 73,3 foizni tashkil etib, mazkur yo‘nalishlarda o‘quvchilarning faolligi nisbatan yuqori ekan-
ligi aniqlandi.

 Muloqot qilish ko‘rsatkichi 60 foizni tashkil etdi. Bu natija o‘quvchilarning katta qismi tengdoshlari va peda-
goglar bilan muloqotga kirisha olayotganini, biroq ayrim o‘quvchilarni faol ijtimoiy muloqotga jalb etish bo‘yicha 
qo‘shimcha pedagogik yondashuvlar zarurligini ko‘rsatadi.

Guruhda ishlash ko‘rsatkichi 50 foizni tashkil etgani o‘quvchilarning jamoaviy faoliyatga moslashuvi va 
hamkorlik ko‘nikmalarini yanada rivojlantirish zarurligini ko‘rsatadi. Shu sababli kichik guruhlarda ishlash, juft-
likdagi topshiriqlar va tengdoshlar ko‘magiga asoslangan mashg‘ulotlardan muntazam foydalanish maqsadga 
muvofiq.

O‘ziga bo‘lgan ishonch ko‘rsatkichi 53,3 foizni tashkil etdi. Mazkur natija inklyuziv ta’lim sharoitida o‘qu-
vchilarni psixologik jihatdan qo‘llab-quvvatlash, ularning kichik yutuqlarini muntazam rag‘batlantirish va o‘z 
qobiliyatlarini namoyon etishlari uchun imkoniyat yaratish muhimligini ko‘rsatadi.

Umumiy tahlil shuni ko‘rsatadiki, o‘quvchilarning akademik faoliyati nisbatan yuqori bo‘lsa-da, muloqot, 
guruhda ishlash va o‘ziga bo‘lgan ishonch kabi ijtimoiy-psixologik ko‘rsatkichlarni yanada rivojlantirish zarur. 
Demak, inklyuziv ta’limda qulay muhit yaratish faqat o‘quv topshiriqlarini bajarish bilan cheklanmasdan, o‘quv-
chining ijtimoiy va shaxsiy rivojlanishini ham qamrab olishi lozim.

XULOSA VA TAKLIFLAR
Xulosa qilib aytganda, inklyuziv ta’lim barcha o‘quvchilarning ta’lim jarayonida teng va faol ishtirok etishini 

ta’minlashga xizmat qiluvchi muhim pedagogik yo‘nalishdir. Uning samaradorligi faqatgina moddiy sharoitlarga 
emas, balki pedagogning kasbiy kompetensiyasi, individual yondashuvi, maktabdagi psixologik muhit va oila 
bilan hamkorlik darajasiga ham bog‘liq. Inklyuziv ta’limning asosiy maqsadi o‘quvchilarning jismoniy, psixologik 
yoki boshqa individual xususiyatlaridan qat’i nazar, ularning ta’lim jarayonida teng ishtirok etishi uchun zarur 
shart-sharoitlarni yaratishdan iborat. Bunda o‘quvchini ta’lim tizimiga moslashtirish bilan bir qatorda, ta’lim 
muhitini o‘quvchining ehtiyojlariga moslashtirish ham muhim ahamiyat kasb etadi.

Shunday qilib, inklyuziv ta’limni to‘g‘ri tashkil etish nafaqat ta’lim olish imkoniyatlarini kengaytiradi, balki 
o‘quvchilarda hamkorlik, o‘zaro hurmat, bag‘rikenglik va ijtimoiy faollik kabi muhim sifatlarning shakllanishiga 
ham xizmat qiladi. Inklyuziv ta’limni tashkil etishda ayrim muammolar ham uchrashi mumkin. Jumladan, peda-
goglarning inklyuziv ta’lim metodikasi bo‘yicha bilim va amaliy ko‘nikmalarini yanada rivojlantirish zarurati, 
ta’lim vositalarini moslashtirish, maktab muhitining barcha o‘quvchilar ehtiyojlariga mosligini ta’minlash kabi 
masalalar mavjud.

Mazkur muammolarni hal etish uchun: 

•	 pedagoglar uchun inklyuziv ta’lim bo‘yicha malaka oshirish kurslarini kuchaytirish;

•	 maktablarda qulay va moslashtirilgan ta’lim muhitini yaratish;

•	 o‘quvchilarning individual ta’lim ehtiyojlarini muntazam o‘rganish;

•	 oila, maktab va tegishli mutaxassislar hamkorligini kuchaytirish;

•	 zamonaviy pedagogik va axborot texnologiyalaridan samarali foydalanish;

•	 inklyuziv ta’lim bo‘yicha ilg‘or pedagogik tajribalarni ommalashtirish maqsadga muvofiq.

Inklyuziv ta’lim jarayonida interfaol metodlar, muammoli ta’lim, loyihaviy ta’lim, o‘yin texnologiyalari, 
axborot-kommunikatsiya texnologiyalari va differensial ta’limdan foydalanish samarali natija berishi mumkin. 
Masalan, guruhli ishlash o‘quvchilar o‘rtasidagi hamkorlikni rivojlantiradi. Loyihaviy faoliyat esa o‘quvchilarning 
mustaqil fikrlashi va amaliy ko‘nikmalarini shakllantirishga yordam beradi.

O‘yin texnologiyalari ayrim o‘quvchilarning darsga qiziqishini oshirish va faol ishtirokini ta’minlash imkonini 
beradi. Bunda pedagog texnologiyani shunchaki qo‘llash bilan cheklanmasdan, uning o‘quvchining individual 
ehtiyojiga mos kelishini hisobga olishi lozim.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni.
2.	 O‘zbekiston Respublikasida inklyuziv ta’limni rivojlantirishga oid normativ-huquqiy hujjatlar.
3.	 UNESCO. Inclusive Education: Guidelines and Principles.
4.	 Booth T., Ainscow M. Index for Inclusion: Developing Learning and Participation in Schools.
5.	 Pedagogika: oliy ta’lim muassasalari uchun darslik.
6.	 Zamonaviy pedagogik texnologiyalar bo‘yicha ilmiy-metodik manbalar.
7.	 http:wwwO‘zbekiston Elektron Ilmiy Kutubxonasi

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

